
COMUNICADO DE PRENSA    O CARBALLIÑO 14/8/17
VALORACIÓN DA LV EDICION DA FESTA DO PULPO
Rematada a LV edición da Festa do Pulpo no Carballiño, o Grupo municipal do Partido Popular fai valance da mesma logo de participar activamente na mesma, tanto nos momentos necesarios de representatividade municipal como nas diversas actividades programadas durante os días previos ao segundo domingo de Agosto como no mesmo día grande da Festa.
A festa do Pulpo na edición do ano 2017, postos a valorar globalmente a mesma considerámola aceptable, se ben e de cara ao futuro, certos aspectos, ao noso entender, se deben de mellorar, pois é opinión tamén de xente que o comenta a pé de rúa en plena festa, e outras cuestións poñémolas encima da mesa para que se valoren.
Empezando polo principio, e que é un aspecto a mellorar, temos a elección do cartel da festa, que dado o desorden e desconcerto do equipo de Goberno, provocou que logo do encargo dun primeiro cartel a un artista do noso pobo, este, unha vez entregado no concello, se descartara pois non lles gustaba, e se tivera que facer un encargo expréss a un segundo artista que non é natural do Carballiño, polo que se rompéu unha tradición de décadas na festa, e que foi un trato pésimo hacia o traballo do artista carballiñés.

Débese, ou retomar seriamente o encargo do cartel a artistas locais, ou senón proceder por medio dunhas bases, a un concurso aberto para que se presenten dende calqueira lado e que un xurado plural elixa o que mais guste, o que lle podería dar unha nova dimensión á publicidade da propia festa.
O Concello do Carballiño, na área de comunicación, estase a despreciar unha ferramenta que fala moito e ben da nosa festa, que é o dominio festadopulpodocarballino.es que se fixo no anterior mandato e que debería de ser un permanente espacio actualizado sobre a nosa festa, pois ben, esta páxina que é propiedade do Concello e que ten enlace dende a propia web do Concello, non cargou nela nin sequera o programa deste ano, só se pode visualizar o do ano 16 e por non actualizar, decir que sigue na presentación da mesma tanto, Argimiro Marnotes como Pilar Caride, como alcalde e concelleira de turismo respectivamente e que non estaría de mais que logo de 3 festas 15,16 e 17 a actualizaran ,http://www.festadopulpodocarballino.es/wp-content/uploads/2013/07/saudo_alcalde.mp4 .
Faise necesario, actualizar este dominio festadopulpodocarballino.es de forma permanente e poñela en valor tal como estaba confeccionada inicilamente, e en todo caso se a desprecian que non paguen máis o dominio e que a fagan desaparecer, o cal seria unha mala solución.
A Festa do pulpo do Carballiño, nace cunha tradición entrañable e que se conserbou ata fai dous anos que o actual goberno a fixo desaparecer, sacándolle unha das súas esencias, falamos do concurso de folclore que durante o día grande da festa se viña desenvolvendo no propio parque municipal e que na actualidade estamos a convertir en diversas actuacions que nada teñen que ver con aquelo, ata o punto do que poidemos ver este ano, como unha banda de gaitas de Xixón amenizóu a festa cun pasacalles, que sen ocultar que é unha boa banda, decir que se aparta bastante da nosa tradición e que incluso se recibiu as autoridades ao paso de “Asturias Patria Querida” que pouco ten que ver coa nosa romería.

Faise nesecario ao noso entender, o recuperar o festival folclorico no día grande da festa, tal como se viña realizando ata o ano 2015, e incluso melloralo, pero non desaparecer como é o camiño que lebou.
Agradécese que este ano, que se recuperase o alumeado festivo que nos anos 15 e 16 se despreciara que se viña facendo e que fai que nas noites se vexa ambiente de festa e que ese mesmo alumeado sirve para o setembro, non obstante, estrañamos algunha actividade que si que tamén eran do agrado da xente, como son as xornadas gastronómicas con famosos cociñeiros e como non, tamén a sesión de fogos artificiais que facía as delicias dos nosos veciños e visitantes. Vemos o que tamén se nos indica por veciños de que se está a dar un paso atrás durante a semana previa, no sentido de que fai falta mais programación forte e que se concentran todas as espectativas nos dias do sábado e Domingo.
Recuperar as xornadas gastronómicas e os fogos de artificio daría máis sabor e colorido á nosa festa e a presenza de orquestas durante a semana,  pode axudar a evitar esa sensación.
Facer 10 días de festa anterior ao segundo domingo de Agosto, é bo, e alegrámonos de que se siga por ese camiño, pois falar da festa e das súas actividades durante eses días non so atrae a mais xente ao noso pobo durante esos días, senón que ademáis fai que sexa mais xente a que ven o día grande da festa. Pero en todo momento, o que se faga, sexa oito ou pouco, que se faga coa calidade necesaria e decir que foron moitas as voces que nos din, e que opinamos o mesmo, que o sonido de algunha actuación musical de importancia non era bo e que tiña que ser para a actuación concreta.

O control, sobre estos pequenos detalles, que afectan a contratacións elevadas en coste, se deben de facer con rigor.

No recinto oficial da Festa do Pulpo, no que se xuntaron 1.300 persoas (datos do Concello), sen entrar no detalle que cada un dos asistentes poida ter sobre o resultado do mesmo, decir que o concello ten que dar un paso adiante, en canto ao prego que rixe a concesión do catering en canto a exixencias varias e que sexan de obrigado cumprimento, pois é unha comida ofrecida polo concello e non por un bar do propio Parque.

Sería pois, interesante mellorar na medida do posible as obrigacións desta concesión do recinto oficial para evitar queixas que se repiten cada certo tempo.
E evidente que son milleiros os vehículos que cada ano se concentran no Carballiño no segundo domingo de Agosto, e se algún coche, entra con dificultade por calqueira acceso, tarda en chegar ao Parque por medio de cruces que non teñen axentes para regulalos e dende que chega, ten que seguir de frente e ten que recorrer Kms para poder aparcar. Non existe un plan de aparcamentos suficiente e eso pode crear inconvintes e cabreos aos visitantes e poderíalles ser unha escusa para non voltar.

Faise preciso un plan de estacionamentos alternativos nas entradas do pobo, ben señalizadas para que cada un aparque nas entradas do pobo, para non colapsa, e si foso preciso, organizar transporte ata o Parque, aumentando addemáis a regulación con axentes en cruces do Casco urbán.
No ano 2012, conqueriuse a Declaración de Festa de Interese Turístico Nacional, A partires do ano 2017, logo de 5 edicións e cando toca traballar para a declaración de Interese internacional, e para elo, non só é suficiente con pedirllo ao presidente da Xunta, cumpre ter, entre outras cuestións, un dossier de prensa internacional que fale, e ben, da nosa festa, que se vexa a súa repercusión fora, e repito, con medios de prensa que non sexan españoles, e non vimos que este ano esa repercusión fose posible.

Fai falta diseñar con tempo a estratexia divulgativa da nosa festa nos medios de comuniciación estranxeiros para conquerir o dossier necesario e imprescindible, facendo se fose necesario, partida económica para elo.
A festa do Pulpo, sabemos, porque no lo decimos unhs aos outros e porque o palpamos, é un revulsivo económico para moitos sectores do noso pobo, pero está sin cuantificar cunha maior exactitude. No ano 2015, unha veciña do Carballiño, fixo para a Universidade un primer traballo que pode dar pé a un estudio máis completo sobre a repercusión da nosa Festa e que pode ter continuidade.
Realizar un estudio socio-economico da repercusión da Festa do Pulpo conveniado coa propia Universidade, pode dar unha perspectiva sobre aspectos a mejorar, y saber como rrepercute cada euros público no pobo é importante.

Queremos traer tamén ao capítulo de valoracións unha reflexión coa sana intención de xerar debate na sociedade, sobre a seguinte consideración.
¿como verían os nosos veciños si entorno a Festa do Pulpo se xenera un día festivo?

¿E merecedora esta festa, dun festivo?
Fai moitos anos, a Festa do Pulpo desvinculouse do mes de setembro, pois xa collía tanta importancia que pisaba á propia Festa Patronal do san Cibrao.

Hoxe vemos como as familias do Carballiño se xuntan máis na festa do pulpo que nas do San Cibrán, polo tanto, sería boa laboura a de seguir a reforzar a Festa do pulpo poñendo un festivo?

¿podería ser un luns coma hoxe?

¿Podería ser durante a semana anterior á da Festa?

Falémolo entre todos.

Todas as valoracións, coas súas propostas de melloras, facémolas dende o grupo municipal do Partido Popular, en aras a mellorar esta gran festa, e da que nos sentimos partícipes con responsabilidade sobre a mesma e como veciñ@s.
VIVA A FESTA DO PULPO DO CARBALLIÑO.

